LA SENA COL FILOS

A éser propria sincer, nueter Académic
ed parler al dialet a sema tutt poc bon,
la pasion I'é tanta e I'impegn I'é seri

mo a dir la vrité an I'ema mei parle dabon.

L'é al ricord ed na vosa ch'a ven d'ed lontan:
“vena a ca sajeta, ch'l'é vora ed sena”
“atsi semper impadlé cmé un magnan”

',’

“mo sta composta, da breva ragassena

L'é un'eco d'l'infansia, la lingua ed to nona,
ate gh'l'e int el i oreci cmé na musica antiga,
'na parleda un po lenta, da ginta sorniona,

che torlir e burler I'an fa brisa fadiga.

N'éma miss insemen paréci, la insimma a feisbuc,
del batudi curiosi ed chi pérla pramzan,
sintudi na volta en t'i a scordi mei pu
e ien tutt n'etra cosa se ti a dis in italian:

9% ¢

“brega bojuda”, “cascher cmé un melgas”
“trid cmé 'l loc”, “tra I'us e 1'asa”,
“stemma in ti primm dan”, “chi gh'é poc da razer”,

“Al conta cmé Tric e Berlic”, “bel in fasa, brutt in piasa”

L'é un liguagg fotografic, immagini parledi,
poca gramatica, mo del boni pensédi,
na batuda ch'la taja e subit la ghe b'zonta,

na caressa, e n'arlia ch'la t'meéta a la ponta.



A sariss propria un p'ché ch'andiss tutt perdu,
scordé int un casétt cmé quel ch'ant drov pu,
provéma a pensér, d'ogni tant, in dialett

che n'é miga vera ch'as péra povrett,

I'¢ un marchio d'origine, certifichet ed garansia,
na burla in dialett la fa pu alégra la compagnia,
e alora cla béla moda chi ema miss su adess,

dil “Seni col filos”, a n'in faréma pu despess!!

(Rosetta Belucchi)



